
ᐱᓕᕆᐊᖑᔫᑉ ᐊᑎᖓ: ᐅᓄᖅᑐᓂᒃ ᐃᓕᓐᓂᐊᕈᑎᓂᖔᖅᑐᓂᒃ ᖃᐅᔨᓴᕐᓂᖅ ᐊᐅᓱᐃᑦᑐᕐᓂᑦ ᐊᒻᒪᓗ ᐊᐅᔪᑦᑐᙳᖃᑦᑕᕐᓂᖏᑕ 
ᐱᕙᓪᓕᐊᓂᖏᑦ ᓇᐹᖅᑐᓕᒃ ᕿᑭᖅᑕᖅ, ᓄᓇᕗᑦᒥ 

ᖃᐅᔨᓴᖅᑎᐅᑉ ᐊᑎᖓ ᐊᒻᒪᓗ ᐃᓚᒋᔭᐅᓂᖓ: ᓘᒃᑖᖅ ᒍᐊᑕᓐ ᐅᓯᓐᔅᑭ, ᐅᐊᔅᑐᓐ ᐋᓐᑎᐅᕆᔫ ᓯᓚᖅᑐᖅᓴᕐᕕᒡᔪᐊᖓ 

ᐱᓕᕆᐊᖑᔫᑉ ᐃᓂᖓ: ᐸᑲᓇᓇ ᑕᓯᖅ, ᓇᐹᖅᑐᓕᒃ ᕿᑭᖅᑕᖅ (79 ° 24.416' ᓂᒋᖅ [N], 87 ° 46.000' ᐅᐊᓕᓂᖅ [W]) 

ᐅᓪᓗᐃᑦ ᐱᓕᕆᕝᕕᐅᔪᑦ: ᔫᓂ 1, 2019−ᒥᑦ, ᐊᒡᒍᓯ 15, 2019−ᒧᑦ 

ᐱᓕᕆᐊᖑᔫᑉ ᐅᓂᒃᑲᐅᓯᖏᑦ: ᑖᔅᓱᒪ ᐱᓕᕆᐊᖑᔫᑉ ᑐᕌᒐᒻᒪᕆᖃᖅᑐᖅ ᐱᐅᓯᑎᑦᑎᓂᕐᒥ ᖃᐅᔨᒪᓂᑦᑎᓐᓂ ᐊᐅᔪᐃᑦᑐᓂᒃ ᐊᒻᒪᓗ 
ᐊᐅᔪᐃᑦᑐᙳᖃᑦᑕᕐᓂᖏᑕ ᐱᕙᓪᓕᐊᓂᖏᓐᓂ ᑲᓇᑕᐅᑉ ᖁᑦᑎᒃᑐᖓᑕ ᐅᑭᐅᖅᑕᖅᑐᖓᓂ. ᑖᓐᓇ ᐱᓕᕆᔭᐅᔪᖅ 
ᐱᔾᔪᑎᖃᕐᓂᐊᖅᑐᖅ ᐊᐅᓱᐃᑦᑐᑦ ᐱᕙᓪᓕᐊᓂᖏᓐᓄᑦ ᑐᑭᓯᐅᒪᓂᑦᑎᓐᓂ, ᐊᐅᓱᐃᑦᑐᑦ ᐃᓗᐊᓕ ᐱᕙᓪᓕᐊᓂᖏᑦ 
(ᓲᕐᓗ ᐱᓕᕆᐊᖑᔪᑦ ᐊᐅᓱᐃᑦᑑᑉ ᐊᑖᓃᑦᑐᑦ ᖃᓄᐃᓕᐅᕐᓂᖏᑦ), ᐊᒻᒪᓗ ᐊᐅᓱᐃᑦᑐᙳᖃᑦᑕᕐᓂᖏᑕ ᐱᕙᓪᓕᐊᓂᖏᑦ 
(ᓲᕐᓗ ᐱᓕᕆᐊᖑᔪᑦ ᐊᐅᓱᐃᑦᑑᑉ ᖁᓛᓃᑦᑐᓂᒃ ᐊᒻᒪᓗ/ᐅᕝᕙᓘᓐᓃᑦ ᖁᐊᖃᑦᑕᕐᓂᖏ/ᐊᐅᖃᑦᑕᕐᓂᖏᑕ ᐱᕙᓪᓕᐊᓂᖏᑦ 
ᐊᐅᓱᐃᑦᑑᖏᑦᑐᑦ ᐊᕙᑎᖓᓂ). ᐅᓄᖅᑐᐃᑦ ᐃᓕᓐᓂᐊᖅᓯᒪᔪᕐᔪᐊᑦ ᐃᖅᑲᓇᐃᔭᖅᑏᑦ ᐱᓕᕆᓂᕐᒧᑦ ᐃᓕᓐᓂᐊᖅᑎᑕᐅᓂᐊᖅᑐᑦ 
ᖃᐅᔨᓴᖅᑕᐅᕕᖕᒥᑦ ᐱᓕᕆᔭᐅᖃᑦᑕᖅᑐᓂᒃ, ᓴᓇᕐᕈᑎᒐᓚᖕᓂ, ᐱᓕᕆᐊᖑᔪᒧᑦ ᐊᐅᓚᑦᑎᓂᕐᒥ, ᖃᐅᔨᓴᖅᑕᐅᓯᒪᔪᓂᒃ ᓄᐊᑦᑎᓂᕐᒥ 
ᐊᒻᒪᓗ ᖃᐅᔨᓴᕐᓂᕐᒥ, ᐊᒻᒪᓗ ᐃᓅᖃᑎᒌᖕᓄ ᑐᓴᐅᒪᖃᑎᒌᖕᓂᕐᒥ ᐊᒻᒪᓗ ᓯᕗᓕᖅᑎᐅᓂᕐᒥ. 

ᖃᓄᐃᓕᐅᕐᓂᕆᔭᖏᑦ: ᐊᐅᓱᐃᑦᑐᓂᒃ ᐊᒻᒪᓗ ᓄᓇᐃᑦ ᐃᓚᒋᔭᐅᔪᓂᒃ ᖃᐅᔨᓴᓪᓗᐊᑕᕐᓂᐊᖅᑐᒍᑦ ᓇᓗᓇᐃᖅᓯᓇᓱᒡᓗᑕ 
ᐊᖏᓂᖏᓐᓂᒃ ᐊᒻᒪᓗ ᖃᓄᐃᓕᖓᓂᖏᓐᓂᒃ ᐊᓯᖏᓐᓂᒡᓗ ᓄᓇᐅᑉ ᐃᓕᖅᑯᓯᖏᓐᓂᒃ. ᖃᐅᔨᓴᕐᓂᐊᖅᑐᑦ ᐱᓱᒡᓗᑎᒃ, 
ᖃᖓᑦᑕᖅᑕᐅᓯᒪᔪᓂᒃ ᐊᔾᔨᓕᐅᕈᑎᓄᑦ, ᐊᒻᒪᓗ ᐊᓯᖏᓐᓂᒃ ᓇᕿᑦᑕᐅᑎᓅᖅᑐᓄᑦ ᖃᐅᔨᓴᕈᑎᓄᑦ ᐱᓕᕆᐊᖑᔪᓄᑦ. ᑖᒃᑯᐊ 
ᖃᐅᔨᓴᕐᓃᑦ ᐃᓚᓕᐅᑎᔭᐅᓂᐊᖅᑐᑦ ᖃᖓᑦᑕᖅᑎᑕᐅᓯᒪᔪᓄᑦ ᐊᒻᒪᓗ ᐊᓂᕐᓂᖃᕐᓇᖏᑦᑐᒦᑦᑐᓄᑦ ᖃᐅᔨᓴᖅᑕᐅᓯᒪᔪᑦ 
ᐃᓗᓕᖏᓐᓂ. ᒥᑭᑦᑐᒥᒃ ᐃᒪᕐᒥ ᐊᒻᒪᓗ ᐃᔾᔪᕐᒥᑦ ᖃᐅᔨᓴᖅᑕᐅᓂᐊᖅᑐᓂᒃ ᓄᐊᑦᑎᓂᐊᖅᑐᑦ ᖃᐅᔨᓴᕐᕕᖕᒥ 
ᖃᐅᔨᓴᖅᑕᐅᓂᐊᖅᑐᓂᒃ ᓇᓗᓇᐃᖅᓯᓇᓱᒡᓗᑎᒃ ᓯᖃᓕᓯᒪᔪᑦ ᐊᖏᓂᖏᓐᓂᒃ ᐊᒻᒪᓗ ᐃᒪᐅᑉ ᐃᓚᐅᕈᑎᖓᓂ.  

ᖃᐅᔨᓴᖅᑕᐅᓯᒪᔪᑦ ᐊᒻᒪᓗ ᐅᓂᒃᑳᕐᓂᖅ: ᖃᐅᔨᓴᖅᑕᐅᓯᒪᔪᑦ ᓄᐊᑕᐅᓂᐊᖅᑐᑦ ᑖᔅᓱᒪᙵ ᐱᓕᕆᓂᐅᓂᐊᖅᑐᒥᒃ ᐃᓚᖃᖅᑐᑦ 
ᖁᓛᓂᖔᖅᑐᑦ ᖃᐅᔨᓴᖅᑕᐅᓯᒪᔪᑦ, ᐃᒪᖅ ᐊᒻᒪᓗ ᐃᔾᔪᖅ ᖃᐅᔨᓴᖅᑕᐅᓂᐊᖅᑐᑦ, ᖄᖓᑕ ᒪᓃᓐᓂᖓ, ᐊᒻᒪᓗ ᖃᐅᔨᓴᕐᕕᐅᑉ 
ᓄᓇᙳᐊᖓᓂᒃ. ᑖᒃᑯᐊ ᖃᐅᔨᓴᖅᑕᐅᓯᒪᔪᑦ ᐱᓕᕆᐊᖑᓂᐊᖅᑐᑦ ᓄᐊᑦᑎᑦᔪᑕᐅᓗᑎᒃ ᐅᓂᒃᑲᐅᓯᕐᓂᒃ ᓲᕐᓗ ᓯᕕᖓᓂᖓᓂ ᐊᒻᒪᓗ 
ᓄᓇᐅᑉ ᖃᓄᐃᓕᖓᓂᖓᑕ ᐋᖅᑭᒃᓯᒪᓂᖓᑕ ᖃᐅᔨᓴᖅᑕᐅᓯᒪᓂᖏᓐᓂᒃ. ᖃᐅᔨᓴᖅᑕᐅᓂᐊᖅᑐᑦ ᓄᐊᑕᐅᔪᑦ ᐅᐊᔅᑐᓐ ᐋᓐᑎᐅᕆᔫ 
ᓯᓚᖅᑐᖅᓴᕐᕕᒡᔪᐊᖓᓄᑦ ᐅᑎᖅᑎᑕᐅᓂᐊᖅᑐᑦ ᓯᖃᓕᓯᒪᔪᑦ ᐊᖏᓂᖏᓐᓂᒃ ᐊᒻᒪᓗ ᐃᓚᐅᕈᑎᖓᓄᑦ ᖃᐅᔨᓴᖅᑕᒃᓴᐅᓗᑎᒃ. ᑖᒃᑯᐊ 
ᖃᐅᔨᓴᖅᑕᐅᓯᒪᔪᑦ ᑎᑎᕋᖅᑕᐅᔪᒃᓴᙳᕐᓂᐊᖅᑐᑦ ᐊᒻᒪᓗ ᐃᓕᓐᓂᐊᖅᑐᓄᑦ ᐃᓕᓐᓂᐊᕈᑎᖏᓐᓄ ᐅᖃᓕᒫᒐᓕᐊᖑᓗᑎᒃ. 


